
Li riban 

1. Dins toun caire as un riban blanc
Blanc coumo nèu au soulèu levant 

Bello fielairo, bello fielairo,  que fieles dóu matin au sèr dis-me perqué
Viro fusèu viro viro dóu matin au sèr, viro viro
Que fau uno raubo pèr abiha 
L’enfantoun que van bateja 

2. Dins toun caire as un riban blu
Blu coumo flour dóu lin madur 

Bello fielairo, bello fielairo, que fieles dóu matin au sèr dis-me perqué
Viro fusèu viro viro dóu matin au sèr, viro viro
Que fau quand se maridara
Uno camiso novo à se bouta 

3. Dins toun caire as un riban rouge 
Rouge coumo l'aubo quand i’a de plueio

Bello fielairo, bello fielairo, que fieles dóu matin au sèr dis-me perqué
Viro fusèu viro viro dóu matin au sèr, viro viro
Que faudra quand plourara
Un moucadou pèr s'eissuga

4. Dins toun caire as un riban negre
Negre encaro mai qu'un tros de pego

Bello fielairo, bello fielairo, que fieles dóu matin au sèr dis-me perqué
Viro fusèu viro viro dóu matin au sèr, viro viro
Que faudra quand mourira
Un lincòu pèr l'enterra  


